
CHAPAQAY O‘QUVCHILARDA 
GRAFIK MALAKALARNI 

RIVOJLANTIRISHNING O‘ZIGA 
XOS JIHATLARI

Yusufzoda Shabnami Yunus
Urganch davlat pedagogika instituti

boshlang‘ich ta’lim metodikasi kafedrasi mudiri, p.f.f.d.(PhD), dotsent

Annotatsiya: Ushbu maqolada chapaqay boshlang‘ich sinf o‘quvchilarida grafik malakalarni rivojlantirishning psixologik, 
fiziologik va pedagogik asoslari tahlil qilingan. Chapaqay bolalarning yozuv faoliyatida uchraydigan muammolar, grafo-
motor ko‘nikmalarni shakllantirish mexanizmlari hamda ularni bartaraf etishga xizmat qiluvchi zamonaviy metodik yon-
dashuvlar yoritilgan. Shuningdek, ergonomik sharoitlar, sensor-grafomotor mashqlar va raqamli texnologiyalar asosida 
grafik malakalarni rivojlantirish bo‘yicha ilmiy asoslangan tavsiyalar ishlab chiqilgan.

Kalit so‘zlar: chapaqay o‘quvchi, grafik malaka, grafomotorika, yozuv ko‘nikmasi, mayda motorika, ergonomika, sensor 
rivojlanish, boshlang‘ich ta’lim.
Abstract: This article analyzes the psychological, physiological, and pedagogical foundations of developing graphic skills 
in left-handed primary school students. It examines the writing challenges faced by left-handed children, the mechanisms 
underlying the development of graphomotor skills, and modern methodological approaches to overcoming these difficul-
ties. Furthermore, the article presents evidence-based recommendations for developing graphic skills through ergonomic 
conditions, sensorimotor and graphomotor exercises, and digital technologies.

Key words: left-handed student, graphic competence, graphomotor skills, writing skills, fine motor skills, ergonomics, 
sensory development, primary education.
Аннотация: В статье анализируются психологические, физиологические и педагогические основы формирования 
графических навыков у леворуких учащихся начальных классов. Рассматриваются трудности, с которыми стал-
киваются леворукие дети при письме, механизмы формирования графомоторных навыков, а также современные 
методические подходы к преодолению этих трудностей. Кроме того, представлены научно обоснованные реко-
мендации по развитию графических навыков с использованием эргономических условий, сенсомоторных и гра-
фомоторных упражнений, а также цифровых технологий.

Ключевые слова: учащийся-левша, графическая компетентность, графомоторные навыки, навыки письма, 
мелкая моторика, эргономика, сенсорное развитие, начальное образование.

KIRISH
Boshlang‘ich ta’lim jarayonida yozuv malakasini shakllantirish o‘quvchilarning keyingi o‘quv faoliyati uchun 

zarur bo‘lgan tayanch kompetensiyalardan biri hisoblanadi. Ayniqsa, chapaqay o‘quvchilarda yozuvni o‘rgatish 
jarayoni o‘ngqo‘l tengdoshlariga nisbatan murakkabroq kechadi. Bunga bosh miya yarimsharlari faoliyatining 
funksional assimetriyasi, qo‘l harakatlari koordinatsiyasining o‘ziga xosligi hamda yozuv jarayonida yuzaga 
keladigan ergonomik qiyinchiliklar sabab bo‘ladi. Bugungi kunda inkluziv ta’limni rivojlantirish sharoitida har bir 
bolaning individual xususiyatlarini hisobga olgan holda ta’limni tashkil etish dolzarb masalalardan biri hisobla-
nadi. Chapaqay o‘quvchilarning grafik malakalarini rivojlantirish ham aynan shunday individual yondashuvni 
talab qiladi.

Grafik malaka nafaqat harflarni chiroyli yozish, balki murakkab psixofiziologik faoliyat ham bo‘lib, unda 
vizual analizator, proprioseptiv sezgi, taktil sezgi, kinestetik nazorat hamda mayda motorika birgalikda faoliyat 
ko‘rsatadi. Shu sababli chapaqay bolalar bilan ishlashda faqat husnixat mashqlarini emas, balki sensor-grafo-
motor mashqlar tizimini ham qo‘llash muhim ahamiyatga ega.

MAVZUGA OID ADABIYOTLAR SHARHI
Grafik malaka murakkab neyrofiziologik faoliyat hisoblanib, unda bosh miya po‘stlog‘i, serebellum, bazal 

gangliyalar va sensor tizimlarning uyg‘un faoliyati muhim ahamiyat kasb etadi. L.S. Vygotskiy, A.R. Luriya 
hamda N.A. Bernshteynning tadqiqotlari yozuv faoliyatining psixik jarayonlar va harakatlarni boshqarish tizimi 
bilan uzviy bog‘liqligini ko‘rsatadi. Chapaqay bolalarda harakatlarni boshqarishning o‘ziga xos mexanizmi 
kuzatiladi. Dominant qo‘l sifatida chap qo‘lning faol ishlashi bosh miya yarimsharlarining funksional taqsimoti 
bilan izohlanadi. Natijada yozuv davomida qo‘l harakatining yo‘nalishi, mushaklarning zo‘riqishi hamda ko‘rish 
nazorati o‘ngqo‘l bolalarnikidan farqlanadi.

Grafik malakaning shakllanishida bir nechta o‘zaro bog‘liq komponentlar ishtirok etadi. Grafik malakalarni 
rivojlantirish jarayonida grafomotor mashqlar alohida ahamiyat kasb etadi. Dastlab to‘g‘ri, egri va siniq chiziqlarni 
chizish, geometrik shakllarni takrorlash, nuqtalarni birlashtirish hamda shtrixlash kabi tayyorlov mashqlari 
bajariladi. Keyingi bosqichda harf elementlari, undan so‘ng esa harflar, bo‘g‘inlar, so‘zlar va gaplarni yozishga 
bosqichma-bosqich o‘tiladi. Mashqlar tizimli va izchil tashkil etilganda barmoqlarning mayda motorikasi, qo‘l 
mushaklarining koordinatsiyasi hamda yozuv avtomatizmi sezilarli darajada rivojlanadi. Bugungi kunda grafik 
malakalarni rivojlantirishda zamonaviy pedagogik texnologiyalardan foydalanish samarali natijalar bermoqda. 
Interaktiv doskalar, raqamli yozuv platformalari, sensorli ekranlar, elektron husnixat dasturlari hamda sun’iy 
intellekt elementlariga ega ilovalar orqali o‘quvchining yozuv jarayoni tahlil qilinib, individual tavsiyalar ishlab 
chiqilishi mumkin. Ayniqsa, yozuv bosimi, harakat trayektoriyasi va yozuv tezligini avtomatik tahlil qiluvchi 
dasturlar chapaqay o‘quvchilarning individual qiyinchiliklarini aniqlash hamda bartaraf etishda muhim vosita 
bo‘lib xizmat qiladi.

1-rasm: Grafik malakaning psixofiziologik komponentlari va ularning ahamiyati

TADQIQOT METODOLOGIYASI
Mazkur komponentlarning uyg‘un faoliyati natijasida yozuv avtomatlashadi. Chapaqay o‘quvchilar bilan 

ishlashda quyidagi metodik jihatlarga alohida e’tibor qaratiladi. Birinchidan, yozuv holatini to‘g‘ri tashkil etish. 
Daftar chap yelkaga yaqinroq joylashtiriladi va taxminan 25-35° burchak ostida o‘ng tomonga qiyalashtiriladi. 
Bunday holat qo‘lning yozuvni yopib qo‘ymasligini ta’minlaydi. Ikkinchidan, yozuv qurolini to‘g‘ri ushlash. Qalam 
uchidan 2-3 sm yuqori qismidan ushlanishi, barmoqlarning uni haddan tashqari siqmasligi tavsiya etiladi. 
Uchinchidan, mushaklarning zo‘riqishini kamaytirish. Har 7-10 daqiqada barmoqlar uchun qisqa mashqlarni 
bajarish tavsiya etiladi. To‘rtinchidan, grafomotor mashqlarni bosqichma-bosqich tashkil etish: yirik harakatlar, 
geometrik shakllar, elementlar, harflar, bo‘g‘inlar, so‘zlar va gaplar. Mazkur ketma-ketlik motor dasturlarining 
bosqichma-bosqich shakllanishiga yordam beradi.

So‘nggi yillarda sensor-grafomotor (lotin tilidan olingan bo‘lib, ”sezgi” va ”harakat qilmoq” ma’nolarini bildi-
radi. Sensor-grafomotor faoliyat – shaxsning yozuv va grafik harakatlarni bajarish jarayonida sezgi tizimlari 
(vizual, taktil, kinestetik, proprioseptiv va vestibulyar analizatorlar) hamda mayda motorika faoliyatining o‘zaro 
integratsiyasiga asoslangan murakkab psixofiziologik faoliyatdir.) mashqlar grafik malakalarni rivojlantirishning 
eng samarali usullaridan biri sifatida e’tirof etilmoqda. Bunday mashqlarga quyidagilar kiradi:

2-rasm: Chapaqay o‘quvchilarda grafik malakalarni rivojlantirishga qaratilgan sensor-grafomotor mashqlar va 
ularning rivojlantiruvchi ta’siri

Ilmiy tadqiqotlar ergonomik talablar bajarilganda yozuv sifati sezilarli darajada yaxshilanishini ko‘rsat-
moqda. Chapaqay o‘quvchilar uchun quyidagi tavsiyalar beriladi.

TAHLIL VA NATIJALAR
Boshlang‘ich ta’limda grafik malakalarni shakllantirish faqat harflarni yozishni o‘rgatish bilan cheklanmaydi. 

Ushbu jarayon qo‘l barmoqlari mushaklarini rivojlantirish, taktil sezgirlikni oshirish, ko‘z–qo‘l koordinatsiyasini 
takomillashtirish hamda grafomotor harakatlarni avtomatlashtirishni ham o‘z ichiga oladi. Ayniqsa, chapaqay 
o‘quvchilarda yozuv jarayonining o‘ziga xos xususiyatlari mavjud bo‘lgani sababli sensor-grafomotor mashqlar 
tizimidan foydalanish muhim metodik vosita hisoblanadi. Mazkur mashqlar bolalarning mayda motorikasini 
rivojlantirish bilan birga, yozuv uchun zarur bo‘lgan mushak xotirasi, fazoviy tasavvur va kinestetik sezgilarni 
ham shakllantiradi. Tadqiqotlar shuni ko‘rsatadiki, yozuvdan oldingi tayyorlov mashqlarini muntazam tashkil 
etish harf elementlarini to‘g‘ri yozish, yozuv tezligi va aniqligini oshirishga xizmat qiladi.

Birinchi mashq – mannada yozish bolaga harf shakllarini qo‘li orqali his qilish imkonini beradi. Manna 
yuzasida barmoq yordamida harflarni hosil qilish taktil sezgirlikni rivojlantirib, harf elementlarini xotirada 
mustahkam saqlashga yordam beradi. Bu usul, ayniqsa, yozuvni endi o‘rganayotgan chapaqay bolalarda qo‘l 
harakatlarini erkinlashtiradi. Qumda yozish mashqlari esa mayda motorikani rivojlantirish bilan bir qatorda qo‘l 
harakatlarining aniqligi va koordinatsiyasini oshiradi. Bunday mashqlar bolaning yozuv davomida chiziqlarni 
silliq va uzluksiz bajarishiga zamin yaratadi. Grafomotor tayyorgarlikda kinetik qum bilan ishlash alohida 
o‘rin tutadi. Kinetik qumni siqish, yoyish, shakl berish va harf elementlarini hosil qilish barmoq mushaklarini 
mustahkamlaydi hamda sensor sezgirlikni kuchaytiradi. Natijada yozuv vaqtida qo‘lning ortiqcha zo‘riqishi 
kamayadi. Plastilin yordamida harf yasash mashqlari harflarning shakliy tuzilishini vizual va kinestetik jihatdan 
mustahkam o‘zlashtirishga xizmat qiladi. Harf elementlarini plastilindan yasash orqali o‘quvchilar ularning 

tarkibini yaxshiroq anglaydilar hamda grafomotor harakatlar mustahkamlanadi. Grafik malakalarni shakllan
tirishda barmoq gimnastikasi muhim tayyorlov bosqichi hisoblanadi. Turli ritmik harakatlar, barmoqlarni bukish 
va yozish hamda aylantirish mashqlari qo‘l mushaklarining egiluvchanligini oshirib, yozuv jarayoniga fiziologik 
tayyorgarlikni kuchaytiradi.

Sensor yo‘lakchalarda mashqlar bajarish organizmning umumiy koordinatsiyasini, muvozanatini va 
kinestetik sezgirligini rivojlantiradi. Harakatlarning muvofiqlashuvi yozuv paytida qo‘l harakatlarini boshqarishni 
ham sezilarli darajada yaxshilaydi. Havo yozuvi usuli ham chapaqay o‘quvchilar uchun samarali metodlardan 
biridir. Bunda bola harf shakllarini havoda yirik amplitudada chizadi. Ushbu mashq mushak xotirasini rivojlanti-
radi, harakat trayektoriyasini ongli ravishda idrok etishga yordam beradi hamda yozuvdagi xatolarni kamaytiradi.
Zamonaviy ta’lim vositalaridan biri bo‘lgan interaktiv sensor ekranlarda yozish mashqlari o‘quvchilarning ko‘z–
qo‘l koordinatsiyasini rivojlantiradi, yozuv aniqligini oshiradi hamda o‘quv motivatsiyasini kuchaytiradi. Raqamli 
platformalar yozuv jarayonini qayta tahlil qilish va individual tavsiyalar berish imkoniyatini ham yaratadi. Mazkur 
mashqlarning muntazam qo‘llanilishi natijasida barmoqlarning taktil sezgirligi rivojlanadi, mushak xotirasi shakl-
lanadi, qo‘l harakatlari avtomatlashtiriladi, ko‘z–qo‘l uyg‘unligi kuchayadi, yozuv tezligi va sifati sezilarli darajada 
oshadi. Ayniqsa, chapaqay o‘quvchilarda sensor-grafomotor mashqlar yozuvni o‘zlashtirishdagi qiyinchiliklarni 
kamaytirib, grafik malakalarni bosqichma-bosqich va barqaror rivojlantirishga xizmat qiladi.

3-rasm: Chapaqay o‘quvchilar uchun tavsiya etiladigan ergonomik vositalar va ularning afzalliklari

Ergonomik vositalar mushaklarning ortiqcha zo‘riqishini kamaytirib, yozuv jarayonini qulaylashtiradi. 
Bugungi kunda grafik malakalarni rivojlantirishda raqamli texnologiyalar ham keng qo‘llanilmoqda. Jumladan: 
interaktiv grafomotor ilovalar, sensorli planshetlarda yozish, sun’iy intellekt asosidagi yozuv tahlili, animatsion 
harf yozish dasturlari, virtual grafomotor trenajyorlar hamda raqamli husnixat platformalari. Sun’iy intellekt 
asosidagi dasturlar bolaning yozuv tezligi, bosim kuchi, harakat yo‘nalishi va harf shaklini avtomatik tahlil qilib, 
individual tavsiyalar beradi. Chapaqay o‘quvchilarda grafik malakalarni rivojlantirish uchun quyidagilar tavsiya 
etiladi: Individual yondashuvni qo‘llash. Sensor-grafomotor mashqlarni muntazam tashkil etish. Ergonomik 
vositalardan foydalanish. Daftar va partaning joylashuvini moslashtirish. Vizual modellashtirish usullaridan 
foydalanish. Raqamli texnologiyalarni joriy etish. Ota-onalarni metodik jihatdan tayyorlash. Yozuvni bosqich-
ma-bosqich o‘rgatish.

XULOSA
Chapaqay o‘quvchilarda grafik malakalarni rivojlantirish o‘ziga xos psixofiziologik va pedagogik yondashuvni 

talab qiladi. Mazkur jarayonda yozuv texnikasini o‘rgatish bilan bir qatorda sensor rivojlanish, mayda motorika, 
ergonomik sharoitlar hamda zamonaviy raqamli texnologiyalarni uyg‘un qo‘llash yuqori samaradorlikni ta’min-
laydi. Individual yondashuv asosida tashkil etilgan grafomotor mashg‘ulotlar nafaqat husnixat sifatini, balki 
o‘quvchilarning o‘ziga bo‘lgan ishonchini, o‘quv motivatsiyasini va umumiy o‘quv muvaffaqiyatini ham oshi-
radi. Ushbu metodik yondashuvlarni boshlang‘ich ta’lim amaliyotiga joriy etish chapaqay o‘quvchilarning yozuv 
kompetensiyasini rivojlantirish, ularning ta’lim jarayoniga muvaffaqiyatli moslashuvi hamda inklyuziv ta’lim sifa-
tini oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


